
भारतीय प्रौद्योगिकी संस्थानों में संवर्धन केंद्र

2156. श्री एस॰ थंगावेलुः 

क्या मानव संसाधन विकास मंत्री यह बताने की कृपा करेंगे किः

(क) 	क्या यह सच है कि सरकार ने तीन भारतीय प्रौद्योगिकी संस्थानों में संवर्धन केन्द्रों (इन्क्यूबेशन सेन्टर) के लिए चार अनुसंधान पार्कों हेतु योजनाओं का अनुमोदन किया है ताकि तीन वर्ष के चक्र में लगभग 400 स्टार्ट-अप का संवर्धन किया जा सके; यदि हां, तो तत्संबंधी ब्यौरा क्या है; और

(ख) 	क्या यह भी सच है कि नई अनुमोदित परियोजनाएं आईआईटी मद्रास, खड़गपुर तथा मुम्बई में इस तरह के अनुसंधान पार्कों के अतिरिक्त हैं, यदि हां, तो तत्संबंधी ब्यौरा क्या है?

उत्तर

मानव संसाधन विकास मंत्री 
(श्रीमती स्‍मृति ज़ूबिन इरानी)

(क) और (ख): विज्ञान एवं प्रौद्योगिकी विभाग और मानव संसाधन विकास मंत्रालय की संयुक्त पहल के अंतर्गत, अनुसंधान पार्कों की मंजूरी के लिए 5 आईआईटी अर्थात् गांधीनगर, हैदराबाद, दिल्‍ली, गुवाहाटी और कानपुर पर, टेक्‍नोलॉजी बिज़नेस इन्‍क्‍यूबेटर की मंजूरी के लिए 4 आईआईटी अर्थात् बीएचयू (वाराणसी), मंडी, रोपड़ और रुड़की पर और स्‍टार्ट-अप केंद्रों की मंजूरी के लिए अर्थात् इंदौर और भुवनेश्‍वर पर विचार किया गया है।

